Supliches
5a Domënia ia por l'ann Bbb – De dla Vita
Bel Dî, nosc Pere, 
i sun gnüs a mëssa nia ma por nos instësc, mo inće por chi dlungia nos a fá comunité. 
Insciö portunse dant nostes supliches dantadöt por i atri, por la Dlijia de döt le monn, por i popui y sü regnanć, por la jënt che patësc, por i bojëgns de nosta comunité y por i defunć.
1) I periun do la forza dl Spirit Sant por düc i batiá, che la buna noela n'arjunjes tröc. (chît) 
Crist, che t’os vita y ligrëza por düc. -  Crist, ascútesse. Crist, ejaudëscesse.
2) Por i popui dla tera che patësc por gauja dles veres, dla coruziun, dla violënza, 
dla desdruziun dla natöra y dla fan. (chît) 
Crist, che t’os vita y ligrëza por düc. -  Crist, ascútesse. Crist, ejaudëscesse.
3) I te laldun y te dijun dilan, oh Bel Dî, creatur de döta la vita, 
por i mituns y les mitans che é nasciüs ultimamënter y ch'i festejun incö:
Mattia Deiaco, Pia Bioch, Otis Cernigliero, Sofia Palmieri, Leo Vögele y Ginevra Cot.
Lasci crësce sö sagns y implësci cun tüa vita y cun tües scincundes. (chît) 
Crist, che t’os vita y ligrëza por düc. -  Crist, ascútesse. Crist, ejaudëscesse.
4) Por les families che vir tla meseria y por i mituns y jogn zënza poscibilités de istruziun 
y formaziun, che vir te condiziuns dejumanes. (chît) 
Crist, che t’os vita y ligrëza por düc. - Crist, ascútesse. Crist, ejaudëscesse.
5) Por i jogn y les jones, ch’ai toles sö la vocaziun da deventé peri y umes, por che i mituns, 
che vëgn al monn, pois nasce da n raport d’amur y crësce sö te na familia 
che i dëida da se svilupé. (chît) 
Crist, che t’os vita y ligrëza por düc. -  Crist, ascútesse. Crist, ejaudëscesse.
6) Por i defunc che á stlüt jö chësta vita. Condüji ite tla vita plëna de Dî. (chît) 
Crist, che t’os vita y ligrëza por düc. -  Crist, ascútesse Düc: Crist, ejaudëscesse.
Oh Dî, to Fi, chirî tres indô la conferta cun te, tüa vijinanza y to aiüt tla oraziun. 
Ascuta nostes supliches ch’i te portun dant te so inom y tl Spirit Sant. Amen.
ACLAMAZIUNS – KYRIE
Signur Gejú Crist, tö es gnü a nes scinché vita deplëgn






Kyrie eleison / Signur, pieté
Signur Gejú Crist, tö es gnü a nes deslié y a nes delibré dal mal y dal picé






Christe eleison / Crist, pieté
Signur Gejú Crist, tö es gnü a nes incundé la buna noela dl pordonn, dla reconziliaziun 
y dla pesc




Kyrie eleison / Signur, pieté
